ATƏT-in Demokratik İnstitutlar və İnsan Hüquqları Bürosuna 

AÇIQ MƏKTUB

«Nəticə etibarilə, hər hansı seçki prosesi

            insan hüquqlarının təntənəsidir»
          ODİHR-in Seçki Müşahidəsinin Göy Kitabı

Mən təəssüflə bildirmək istərdim ki, mənim Azərbaycandakı Seçkiləri Müşahidə Missiyasında – daha dəqiq desək – ATƏT/ODİHR tərəfindən koordinasiya olunan Missiyada iştirakımın məna və dəyərinə olan inamım aşağıda adları çəkilən hadisələrə görə sarsıldı. 

Seçkilərin Missiyanın yuxarı icraediciləri tərəfindən verilən ilkin qiymətləndirilməsi mənim müşahidə və hiss etdiklərimdən kəskin şəkildə fərqlənirdi. Bu yalnız mənim şəxsi fikrim deyildi; Köhnə kommunist ölkələrindən olan Qısa Müddətli Müşahidəçilərin böyük əksəriyyəti bu mövqe ilə razıdırlar. 

Keçirilən seçki haqqında verilən bəyanatın tərkib və xülasəsi öz müşahidə vəzifələrini yerinə yetirən və seçkinin azad və ədalətli olmaması haqqında yetərincə sübutlar toplayan müşahidəçilər üçün şokedici bir xəbər idi. «Qanun pozuntuları» termini bizim qarşılaşdığımız, şahid olduğumuz və sübut etməyə hazır olduqlarımızı gizlədir və bulayırdı. Seçici siyahılarında həyasızcasına edilən təhriflər, müxalifətdən olan namizədlər, onları dəstəkləyənlər və onların vəkillərinin hüquqlarının pozulması, saxta bülletenlərin atılması, səslərə müdaxilə edilməsi, imzaların saxtalaşdırılması, eyni protokolun iki fərqli versiyası (hər ikisi imzalanmış və möhürlənmiş, lakin özündə müxtəlif nəticələri cəmləyən), və onlarla digər seçki saxtakarlıqları. 

ATƏT/ODİHR nümayəndələri seçki saxtakarlıqları haqqındakı fikirlərinə görə bir sıra pis halların olmasına görə seçkini tamamilə yararsız saymağa dəyməz. Bizim ümid və maraqlarımızın puça çıxmasının başlıca səbəbi iqtidar partiyasını seçkiləri müxalifətdən olan rəqiblərini sıradan çıxarmaq üçün uyğun bir bəhanə olaraq istifadə etməmələri barəsində xəbərdar etmək üçün indiyənə qədər vahid fikrin olmamasıdır.

Qorxutmanı birbaşa terrordan ayıran çox incə bir xətt var və bəzən avtoritar idarəçilərin bu xətti keçib-keçməmələrini demək çox çətin olur. Bu dəfə bunu proqnozlaşdırmaq elə də çətin olmadı; qarşıdan gələn terrorun bir sıra əlamətləri bizim tərəfimizdən görünürdü və hesabata salınmışdı – bunlara ATƏT/ODİHR icraediciləri tərəfindən heç bir məhəl qoyulmadı. Hərbi birləşmələrin seçki məntəqələrinin çox yaxınlığına gəlməsi və müxalifət fəallarının həbs olunması öncədən planlaşdırılmışdı. 

Səslərin sayılması zamanı «silahlı yardım»ın olacağını müxalifət fəalları öncədən hiss etmişdilər. Hökumət nümayəndələri müxalifətçilərə seçki məzhəkəsinin bitdiyini və təslim olmasalar evə gedə bilməyəcəkləri bildirdi. Bildiyimiz kimi müxalifətçilərdən bəziləri sonuncu variantı seçərək sona qədər cəsur oldu. 

Məndə Missiyada iştirakımın əhəmiyyətinə şübhə gətirən ikinci hadisə mətbuat konfransının vaxtının təyin olunması idi. Onun niyə tələm-tələsik keçirilməsi və hətta debrifinqin tamamlanmamasını anlamaq mümkün deyildi. Mən cəsarət edib deyə bilərəm ki, belə tələsmə müşahidəçilərdə rəsmi məlumatın öncədən hazırlanması haqqında şübhə oyatdı. Bu nəinki seçkilərin, hətta onun müşahidəsinin də qurma olduğu deməkdir. 

Bu nəticəyə gəlmək mənim üçün xoş olmazdı, bu səbəbdən mənim son rəyimi seçkilərin son qiymətləndirilməsi olana qədər saxlayacam. İndilik məndə belə bir şübhə yaranır ki, siyasi düzəlişlər və nəticələrin vaxtından əvvəl olan təsdiqi mənasız bir səhv idi. «Prezidentin Seçilməsi» və onun qalib iqtidar partiyası ATƏT/ODİHR-in icazəverici qiymətləndirməsini terror kompaniyası üçün yaşıl işıq kimi başa düşdü.

3.

Mən ODİHR icraedicilərinin «dövri və həqiqi seçkilər vasitəsilə xalqın sərbəst və ədalətli ifadə olunan iradəsi hökümətin gücü və qanuniliyinin əsasıdır» (Kopenhagen Konfransının Sənədi) kimi düşünən Azərbaycan vətəndaşlarının başlarına gələnlərdə özlərini nə qədər məsuliyyətli saydıqlarını deyə bilmərəm. Peşmançılıq, mənəvi utanc və vicdan əzabı müəssisələri deyil insanları narahat etməyə yönəlikdir. 

Təəssüflə bildirirəm ki, Sizin Missiyadan döndükdən sonra mən yardım edə bilmədiyim müxalifət nümayəndələrinin taleyinə görə özümü günahkar sayırdım. Bu məktubu yazmağımın əsas səbəbi də elə budur. 

İcazə versəydiniz hadisəni təsvir edərdim. 

Bu, seçki gecəsi baş verdi. 

Qısamüddətli Müşahidəçi olaraq mən Bakıdakı 12 saylı Qaradağ-Binəqədi Dairə Seçki Komissiyasında müşahidəyə başladım. Axşam saat 10-da müxalifətçi namizəd İsa Qəmbərin vəkili mənə bildirdi ki, seçki məntəqələrinin birində Müsavat Partiyasından olan yerli müşahidəçi döyülmüş və ya döyülməklə hədələnmişdir və o, dərhal müdaxilə etməmizi xahiş etdi. Mən Uzunmüddətli Müşahidəçi Əlaqələndiriciyə zəng edərək ona vəziyyəti izah etdim. O, mənə gedib-getməməyim haqda özümün qərar verməli olduğumu dedikdən sonra mən hadisə yerinə getdim. 

Seçki məntəqəsi qəsəbənin kənarında yerləşən və dəmir hasarla əhatə olunan binada yerləşirdi. Yeganə giriş qıfıllanmış qapıdan idi. Döyüş geyimində olan və dəbilqə geyinən 10-a yaxın əsgər əllərində AK-74 tutaraq qapını mühafizə edirdi. Digərləri isə kənarda dayanan hərbi maşında oturmuşdu. Gecə vaxtı heç kimin olmadığı bu yer ilk baxışdan hərbi hissə yerləşən seçki məntəqəsinə oxşayırdı. 

Mən səhv etmişdim; bu, məktəb, ya da ki, uşaq bağçası idi. Mülki məntəqədə yerləşən Seçki Komissiyası namizədlərdən yalnız birini dəstəkləyən ordunun nəzarəti altında səsləri sayırdı. 

Mən qolumda olan ATƏT/ODİHR yazısını görən və hərbçilərə maşına girməyi və çöldən bağlanan qapını açmağı əmr edən və böyük ehtimalla zabit olan hərbi geyimli şəxs tərəfindən içəri buraxıldım. (Sonradan mən Seçki Komissiya Sədrindən açarın niyə məhz onda olmadığını soruşsam da heç bir məntiqli cavab almadım.) Vəziyyət aydın idi. Dediyim kimi, artıq məzhəkə bitmişdi. 

İçəridə əsl səs-küylü dava gedirdi, bu səbəbdən nələrin baş verdiyini anlayana qədər xeyli vaxt keçdi. Deyəsən komissiyanın bütün üzvləri səslərin sayılmasına başlamaq istəyirdi. Lakin Müsavat Partiyasından olan yerli müşahidəçi seçki zamanı bir sıra «qanunsuzluqlar» aşkar etmişdi. O mənə bildirdi ki, Seçki Məntəqəsi tərəfindən DSK-dan alınan bülletenlərin sayı ilə qeydiyyatdan keçən səsverənlərin sayı və yerdə qalan bülletenlərin sayı düz gəlmir. Bu çox asan olan riyazi bir məsələsi idi. Mən rəqəmləri yoxladıqdan sonra iddianın düzgün olduğunu gördüm. Sədr fərqin elə də böyük olmadığını bildirirdi, bununla belə Müsavatdan olan müşahidəçi səslərin sayılmasına əngəl törədirdi. Bu doğrudan da təsadüfi bir səhv ola bilərdi. Lakin komissiya səslərin yenidən sayılması ilə razılaşmaması bunun belə olmadığını sübuta yetirirdi və eyni zamanda komissiya onun öz iradını protokolda qeyd etməsi hüququna etinasız yanaşaraq buna icazə vermədi. 

«Narahatçılıq yaradan» zalda Seçki Məcəlləsinə ciddi yanaşan yeganə şəxs idi. Heç kəs onu döyməmişdi, lakin görünür onu döyməklə hədələmişdilər, çünki mənim orada olduğum vaxtda belə içəridəkilər onun üstünə qışqırırdılar. Onu səslərin sayılıdığı stoldan təxminən on metr aralıda otuzduraraq yaxın gəlməsinə imkan vermədilər. Zalda bir hissəsi hiddətli, bir hissəsi isə sakit olan on beşə yaxın şəxs ona qarşı idi və mən bu insanın qətiyyəti və cəsarətinə heyran qalmışdım. O, öz taleyinin çöldəki hərbçilərə veriləcək əmrdən asılı olduğunu çox gözəl bilə-bilə öz hüquqlarını müdafiə edən cəsur bir insan idi. 

Sonda, o mənim getməyə hazırlaşdığımı görəndə rusca bunu dedi: «Ya vas umalyayu, vı ostantes». Mənim tərcüməçim bunu ingilis dilinə tərcümə etdi: «Sizə yalvarıram, siz burada qalın». 

Bu mənim üçün əsl şok idi. Mən ona DSK-ya təyin olunduğumu və orada beynəlxalq müşahidəçinin olmasının onun partiyası üçün də gərəkli olduğu kimi sözlər desəm də, bu sözlər saqqız köpüklənməsi kimi səslənirdi. O, mənim arxamca baxaraq bu sözləri dedi: «Əgər siz məni burada qoyub getsəniz mən evimə qayıda bilməyəcəm»

Mən onun telefon nömrəsini götürdüm və komissiyaya onun yerləşdiyi yeri yoxlayacağımızı dedim və daha sonra oranı tərk etdim.  

Onun adı RÜSTƏMZAL BAYRAMOVdur

Onun Bakıdakı telefon nömrəsi  - 349 07 42 - cavab vermir.

Bu səbəbdən mən Offisinizdən dərhal müdaxilə etməsini xahiş edirəm.

Böyük ehtimatla Rüstəmzal Bayramov yüzlərlə həbs olunan, saxlanılan və təqib olunanlardan biridir. Biz bu insanın taleyinə görə məsuliyyət daşıyırıq. Mənimki mənəvi; Sizin məsuliyyətiniz isə qoyulan qanunlarla bağlıdır. Mənim üzərimə düşən öhdəlik və seçkilərin monitorinqinin Azərbaycanda demokratik keçidi tezləşdirəcəyinə olan inamın o gecə mənim onu köməksiz qoymağıma səbəb oldu. Bu gün səhv olduğumu və səhv etdiyimi başa düşürəm.

Kaşkı mən o seçki məntəqəsində mühasirə altında qalaraq o insanı öz sinəmi sipər edərək qoruyardım. Əgər mən Qısamüddətli Müşahidəçi vəzifəmi yerinə yətirmək üçün geri dönməsəydim, qoluma bağladığım ATƏT/ODİHR-in ağ və goy rəngli sarğısı azı bir nəfərin tutulmasına mane olardı. Azərbaycanda demokratiyanın dəstəklənməsi naminə bu addım ümumiyyətlə saxta olan bu seçkidə saysız “qanun pozuntuları” içərisində bir-iki pozuntu aşkar etməkdən daha layiqlidir.

Mən əsas olaraq ozümü yanlış seçim etməklə günahlandırıram; lakin buna görə biz hamımız məsuliyyət daşıyırıq. Sizin brifinqlər, təlimatlar və bukletlər qısamüddətli müşahidəçinin vəzifəsini çox dəqiq olaraq müəyyən etmişdi. Mən ora insan hüquqlarını deyil məhz seçkini müşahidə etməyə gəldiyimi öz beynimə yeritmişdim. Bu cür ayırma vəziyyətin normallığı üçün səmərəli və etibarlıdır. Lakin seçki prosesi terror kampaniyasına çevrilməyə başlandiqda bütün prosedurlar bir kənara qoyulmalı və rollar dəyişilərək insan hüquqlarının qorunmasına əsas üstünlük verilməlidir.

Mən bunu etmək üçün lazımi vaxtı əldən buraxmışam. Sizin büro da həmçinin ….

Təəssüflər olsun ki, mən seçkilər bitən kimi Polşaya qayıtmalı oldum. Varşava Bakıdan uzaqdır və mən keçirilən seçkinin qurbanlarına kömək etmək iqtidarında deyiləm. Mənim edə biləcəyim yeganə iş ictimaiyyəti məlumatlandırmaq və ATƏT/ODİHR-in Varşavadakı yerləşən Qərargahında oturan yüksək dərəcəli icraedicilərdən aşağıda göstərdiyim sualları cavablandırmağı xahiş etməkdir:

1.
Siz ATƏT/ODİHR-in Azərbaycanda ədalətli seçki keçirilməsinə və seçkidən bir gün sonra sərbəst olacağına kömək edəcəyinə inanan Azərbaycan xalqının taleyinə görə ozünüzü məsuliyyətli sayırsınızmı?

2.
Siz keçirilmiş seçkinin qurbanlarına kömək etmək üçün hər hənsı xüsusi missiya göndərməyi düşünürsünüzmü?

3.
Belə bir addım atsanız bu işdə təcrübəsi və kadr ehtiyatı olan QHT-lərlə əməkdaşlıq etməyi planlaşdırırsınızmı? 

Bu ritorikanı saxlamaq üçün olan suallardır. Güman ki, Varşava Bürosunun icraediciləri köhnə prinsip olan “sabah da həmişəki iş”ə inanaraq öz sevimli proses və rəsmilərinin həddini aşan  heç bir işlə məşğul olmamağa qərar verəcəklər. 

Özünüzü elə aparmayin ki,  guya Azərbaycanda qeyri-adi heç nə baş verməyib. Xeyir, bu baş verib. 

Əgər sizin hələ də bəzi şübhələriniz varsa mən EurasiaNet-in bu başlıqda müsahibəsindən sitatı sizə catdırıram: ABŞ-ın  Azərbaycandakı Seçkiləri nəzarətdə saxlaması qeyri-sabitliyə təşviq edir. Oxuyarkən ABŞ-ı Avropa Birliyi ilə əvəz etməyə çalışın. Bu yenə də əhəmiyyət kəsb edir və yetərincə dəhşətli səslənir.

“ABŞ-ın demokratik islahatların  gərəkliyi haqqında deyilən boş-boş sözlər müxalifət olan siyasətçiləri özlərindən aralılaşdırmaq üçündür. ABŞ-ın dəstəyinə artıq inanmayan bu siyasətçilər artiq hər şeydən ümidlərini kəsməyə başladılar. Həqiqətən də bu cür tendensiya artıq göz qabağındadır. Azərbaycan müxalifəti – 16 oktyabr hadisələrini gündəlik  olaraq “ABŞ İsa Qəmbəri deyil, İlham Əliyevi prezident kimi qəbul  etsə …. Yaşasın Üsamə ben Laden” yarımbaşlığı altında dərc eləmişdir.

Hörmətlə

Jan K. Kelus

Fəlsəfə doktoru

P.S. Rüstəmzal Bayramovun taleyi haqqinda  olan məlumatı İnsan Hüquqlarının Müdafiəsi  Fonduna göndərmənizi xahiş edirəm. Alç 3 Maja S m Sl. Tel.625-47-49

Bu məktubun digər nüsxələri Şərqi Avropada Demokratiya İnstitutuna və İnsan Hüquqları Bürosu kimi adlarının açılışında Demokratiya və İnsan Hüquqları sözü olan digər təşkilatlara göndərilələcək.

